
Қазақстан (Екінші деңгейлі бақылау тізімі) 

 

Қазақстан Үкіметі адам сатуды жоюдың ең төменгі стандарттарына толық 

жауап бермейді, бірақ оны жою үшін елеулі күш жұмсауда. Бұл шаралар 

адам сатуға қарсы жаңа ұлттық іс-шаралар жоспарын қабылдау және зардап 

шеккендерге сотталған адам сатушыларына салынған  ақшалай 

айыппұлдардың есебінен төленетін өтемақы қорын құру болып табылады. 

Дегенмен, үкімет алдыңғы есеп кезеңімен салыстырғанда, адам сатумен 

күресу үшін жалпы салатын күш-жігерін нығайтқан жоқ. Шетелдік 

жәбірленушілерді анықтауға және оларды қорғауға жұмсалатын күш-жігер 

халық санымен салыстырғанда жеткіліксіз болып қала береді. Қылмыстық 

тергеуге қатыспаған шетелдік жәбірленушілердің адвокаттық қызмет алуға 

құқығы жоқ; және олардың өз істерін басқа құзіретті органға алмастырудың 

да заңды мүмкіндіктері жоқ. Құқық қорғау органдары мәжбүрлі еңбекке салу 

мақсатымен адам сату қылмысын тергеу, қудалау және соттау үшін шектеулі 

күш жұмсады. ҮЕҰ полиция қызметкерлерінің адам сатуға қатысы бар деген 

айыптауды жалғастырды. Полиция қызметкерлерінің немесе басқа да 

мемлекеттік қызметшілердің адам сатуға қатысы бар деген күдіктеу 

бойынша бірнеше тергеу және қылмыстық іс жүргізілді. 

Заңнамалық нормалар , 2018 жылы қолданылмағанына қарамастан, болжамды 

адам сатушыларына қылмыстық істерді жабу үшін жәбірленушімен ақшалай 

есептесуге мүмкіндік береді. Сондықтан Қазақстан Екінші Деңгейдегі 

Бақылау Тізіміне төмендетілген. 

БАСЫМ ҰСЫНЫМДАР: 

Халықтың осал топтары арасында адам сатудан зардап шегушілерді, әсіресе 

мәжбүрлі еңбекке салынған шетелдіктерді анықтауға бағытталған күш-жігерді 

әлдеқайда күшейтіп, оларды көмек алуға жолдаңыз. • Адам сатудың шетелдік 

жәбірленушілеріне көмек көрсетуді күшейтіңіз; және олар сот ісіне 

қатыспауынсыз көмек алуға құқылы екеніне көз жеткізіңіз. • Адам сатуды 

қылмыстық тергеуге және қудалауға ұшыратуды қамтамасыз етіңіз. • Адам 

сату істері бойынша, оның ішінде үкіметтік шенеуніктердің, полиция 

қызметкерлерінің және мәжбүрлі еңбекке салу мақсатымен адам 

сатушыларының қатысуымен болған істер бойынша, тиісті заң үдерістерін 

сақтап, қарқынды тергеу, қудалау және соттау жүргізіңіз. • Сотталған адам 

сатушыларына бостандықтан айырудың елеулі кезеңін қамтитын тиісті 

жазалау санкцияларын салыңыз. • Адам сатуға қарсы күрес жөніндегі полиция 

бөлімшелерінің қаржыландыруын және ресурстарын арттырыңыз. • 

Депортацияланғаннан кейін жәбірленушілерді барған елдерінде қиындықтар, 

теріс пайдаланулар немесе қайта адам сатудан зардап шегуден қорғайтын 

заңдық баламаларды қамтамасыз етіңіз. • Еңбек қорғау инспекторлары үшін 

мәжбүрлі еңбекке салынудан зардап шегушілер анықталған жағдайда және 

болжамды адам сату істері туралы полицияға хабарлау бойынша 

мамандандырылған оқытуды өткізіңіз. • «Адам сатудың» мағынасын 

халықаралық стандарттарға сәйкестендіру үшін адам сату туралы заңға 

түзетулер енгізіңіз. • Дипломатиялық қызметкерлер мен бітімгерлерді 

олардың адам саудасына қатысушы немесе оны қолдаушы болмаулары үшін 

адам сатумен күресу туралы оқытумен немесе нұсқаулықтармен қамтамасыз 

етіңіз. • Баспана қызметтерін жеткізудегі кемшіліктерге жол бермеуді 

қамтамасыз ету тетіктерін жасаңыз. 

ҚЫЛМЫСТЫҚ ҚУДАЛАУ 

Үкімет адам сатуға қарсы күреске бағытталған құқық қорғау шараларын 

азайтты. Қылмыстық кодекстің 128, 134, 135, 308, 125 (3b) және 126 (3b) 

баптары сексуалдық қызметке және еңбекке мәжбүрлеу мақсатымен адам 

сатуды қылмыстық деп таниды. Дегенмен, заң күштеуді, алаяқтықты немесе 

мәжбүрлеуді қылмыстың маңызды элементі ретінде емес, ал оларды 

ауырлататын жағдай ретінде қарастырып, «адам сатудың» мағынасын 

халықаралық құқыққа қайшы етеді. Заң бойынша жазаланушы ересектерді 

сатқаны үшін үш жылдан бес жылға дейін бас бостандығынан, және 

балаларды сатқаны үшін бес жылдан жеті жылға дейін бас бостандығынан 

айырылады; ауырлататын мән-жайлар орын алған кезде қылмыскерлерді бас 

бостандығынан айыру жазасы 15 жылға дейін ұлғайтыла алады. Бұл жазалар 

жеткілікті қатаң болып табылады, және сексуалдық қызметке мәжбүрлеу, 

зорлық-зомбылық сияқты басқа да ауыр қылмыстар үшін тағайындалған 

жазаларға сәйкес келеді. Қылмыстық кодекстің 68-бабы айыпталушыға 

қылмыстық істі тоқтату үшін жәбірленушіге ақшалай өтемақы төлеп, есеп 

айырысуға жол береді. Алайда бұл нұсқа кәмелетке толмағандарға қатысты 

жыныстық қылмыстар туралы істерде қол жетімді болмаса да, 128-баптың 1-

тармағына сәйкес адам сатудың өзге түрлері үшін қол жетімді болды; бұл бап 

2018 жылы адам сатуға қатысты ешбір істе қолданылмаған. 

Полиция 2018 жылы адам сатуға қатысты 106 іс, ал 2017 жылы 101 іс тергеді. 

Үкімет қылмыстық қудалаулардың саны туралы хабарламады. Үкімет 2018 

жылы 17 сексуалдық қызметке мәжбүрлеу мақсатымен адам сатқандарды, ал 

2017 жылы 29 сатушыны соттады; 17 сотталған адамның сегізі үш-тоғыз 

жылға дейін бас бостандығынан айыру жазасына, бесеуі шартты түрде 3,6 

жылдан төрт жылға дейінгі мерзімге түрмеден тыс қылмыстық атқару 

жазасына кесілген - олардың біреуіне 2 миллион қазақстандық теңге ($ 5,330) 

көлеміндегі айыппұл салынды, ал төртеуі шартты түрде 4,6 жылдан жеті 

жылға дейінгі мерзімге бас бостандығынан айырылды. Бұдан басқа, үкімет 

адам сату қылмысына байланысты 182 тергеу жүргізді, соның ішінде 

жеңгетайлық пен жезөкшелер үйінің қызметін көрсету жөніндегі істер де бар. 

Адам сатуға қатысты көптеген істерді анықтау полицияның төрт адамнан 

тұратын адам сатумен күресуге бағытталған «Адам саудасын тоқтату» атты 

арнайы операциясының нәтижесі болды. Бұл операция жезөкшелер үйінің 

орналасқан жерін анықтауды, оларды жауып, жеңгетайлар мен жезөкшелікпен 

айналысқан ересектерді тұтқындауды қамтыды.  

ҮЕҰ адам сатушылар жазаланудан аулақ болу үшін төменгі полиция 

қызметкерлеріне пара берді деп, және кейбір полиция қызметкерлері 

мәжбүрлі еңбек немесе жыныстық қанаушылық мақсатымен жасалған 

қылмыстарды қолдады деп мәлімдеді. Үкімет 2018 жылы ресми тұлғалардың 

қатысуымен орын алған екі жағдай туралы мәлімдеді. Соның ішінде - еңбекке 

мәжбүрлеу мақсатымен адам сату ісі бойынша Түркістандағы Еңбекпен қамту 

және әлеуметтік қорғау орталығының директорынының сүрелі тергеуі, және 

Қостанай облысындағы полиция қызметкерінің болжамды адам сату 

қылмыстарын жабуы жөніндегі сот ісі. 

Үкімет полицияны, прокурорларды және судьяларды адам сату қылмыстарын 

анықтау, тергеу және қылмыстық жауапкершілікке тартуға дайындауды 

жалғастырды, және олардың адам сатуға қарсы тақырыбындағы халықаралық 

конференцияларға қатысуын қаржыландырды. Сот Академиясы 2018 жылы 

қылмыстық үрдіс барысында адам сатудан зардап шегушілерді қорғау 

бойынша 65 судьяны оқытты. Ішкі істер министрлігінің Адам Сатумен Күрес 

бойынша Оқыту Орталығының қызметкерлері 115 полиция қызметкерін 

тергеу әдістеріне үйретті. Бас Прокуратура адам сатуға байланысты 

қылмыстық істерді қорғау және оларды қарастыру бойынша 93 прокурорды 

оқытты. Барлық оқу бағдарламаларын үкімет оқыту өтетін жермен 

қамтамасыздандырды. Ал халықаралық ұйымдар, ҮЕҰ және халықаралық 

донорлар басқа да, соның ішінде оқытушылардың сапарларына және оқу 

материалдарына байланысты шығыстарды қаржыландырды. Еңбек қорғау 

инспекторлары зардап шегушілерді анықтау бойынша арнайы оқыту өткен 

жоқ; сондай-ақ, олардың лауазымдық міндеттері адам сатудың көрсеткіштерін 

зерттеуді қамтымайды; олар кейбір адам сатуға қатысты қылмыстарды тиісті 

құқық қорғауды талап ететін істерге жатқызбады. Есепті кезеңде үкімет басқа 

мемлекеттердің (Қырғызстан, Ресей, Тәжікстан және Өзбекстан) 

үкіметтерімен біріге отырып адам сатуға қатысты 17 іс-шараны зерттеді; және 

көрші елдермен адам сатуға қарсы бірлескен операцияларды жүргізді, соның 

нәтижесінде 96 адам сатуға байланысты қылмыс анықталды. Үкімет 2018 

жылы адам сатуға байланысты қылмыстар үшін өз елдерінде ізделген екі 

шетелдік азаматты экстрадициялады. 

 

ҚОРҒАУ 

Үкімет қазақстандық жәбірленушілерді қорғау шараларын жүргізуді 

жалғастырды. Бірақ шетелдік жәбірленушілерді анықтау және оларға көмек 

көрсету өте аз болды, оларға баспана берілмеді. Үкімет адам сатудың 83 

зардап шегушісін анықтады, бұл сан 2017 жылғы 76-дан ұлғайды. Олардың 

ішіндегі алтауынан басқасы Қазақстанда жәбірленді; 79 адам секс-трафиктен 

зардап шегуші болды, үшеуі мәжбүрлі еңбек және мәжбүрлі қайыршылық 

жәбірленушілері. Анықталған зардап шегушілердің екеуінен басқасы 

Қазақстаннандықтар болып табылады; үкімет Өзбекстандық екі зардап 

шегушіні анықтады, олардың біреуі мәжбүрлі еңбекте, ал екіншісі сексуалдық 

пайдалануда болған. Қазақстандықтардың алтауы Оңтүстік Кореядағы 

мәжбүрлі секс қызметінен зардап шегушілер болды. Үкімет сексуалды еңбек 

жәбірленушілерінің көпшілігін адам сатуға қарсы төрт арнайы полициялық 

операциялар кезінде анықтады; бұл операциялар жезөкшелер үйін табу және 

оларды жауып тастау, жеңгетайларды тұтқындау және жезөкшелерді тіркеуге 

бағытталды; анықталған еңбекке мәжбүрленген адамдар санының аздығы бір 

жылдың ішіндегі құқық қорғау жұмысының арасында белсенді скринингтік 

жұмыстарының аз болуын көрсетті. ҮЕҰ 2018 жылы 122 адам саудасынан 

зардап шегушілерге көмек көрсету туралы хабарлады, ал 2017 жылы көмек 

177 адамға көрсетілді; олардың ішінде 36 қазақстандық және 86 шетелдік 

азамат болды; 29 адам сексуалды сауданың, ал 92 адам мәжбүрлі еңбектің 

жәбірленушісі болып табылды; олардың арасында 42 әйел және 80 ер адам 

болды. 86 шетел азаматының 82-сі Өзбекстаннан келген. Құқық қорғау 

органдары 19 зардап шегушіні үкіметтік емес ұйымдарға жіберді; шетелдік 

елшіліктер 10, үкіметтік емес ұйымдар 69, халықаралық ұйымдар 23 

жәбірленушіні жіберді, ал 24 адам өздері хабарласты (соның ішінде сенім 

телефондары арқылы). 2018 жылы үкімет қаржыландыруымен ҮЕҰ іске 

асырған адам сатуға қарсы жедел желіге 1,834 қоңырау келіп түсті, олардың 

басым көпшілігі ақпарат сұраулары болған, ал 23-і адам сатуға қарсы күрес 

жөніндегі полиция бөлімшелеріне жіберілген, алайды олардың арасында адам 

сату фактілері расталған жоқ. Байқаушылар көптеген шетелдік 

жәбірленушілердің полицияға өзін-өзі танытудан бас тартқанының барлық 

себептерінің арасында келесілерді атап өтті: сенімсіздік, сыбайлас 

жемқорлық, жазаланудан қорқу, олардың заңсыз мәртебесіне байланысты 

депортацияланудан қорқу. Құқық қорғау органдары шетелдік зардап 

шегушілерді анықтаған жағдайларда зардап шегушілер көбінесе 

ынтымақтастықтан бас тартты. Сарапшылардың пікірінше, шетелдік зардап 

шегушілер өз елдеріне қайтып оралып, өздерін қауіпсіз сезінгенде ғана 

жергілікті полицияға хабарласады. 

Үкімет ҮЕҰ басқаруымен жұмыс істейтін 10 баспананы қаржыландыруды 

жалғастырды; Теміртаудағы бір баспана қаржыландырудың тұрақсыздығына 

байланысты жабылды. ҮЕҰ басқаруымен жұмыс істейтін 10 баспана заң 

бойынша, психологиялық және медициналық көмек ұсынды, және олар адам 

сатудың барлық қазақстандық зардап шегушілеріне жынысы мен жасына 

қарамастан қол жетімді болды.  Бұл қызметтер зардап шегушінің құқық қорғау 

органдарымен ынтымақтастығын шарт етпеді; алайда шетел азаматтары осы 

баспаналарда қызмет алуға құқылы емес болды, және шетелдік зардап 

шегушілерге көрсетілетін барлық көмек құқық қорғау органдарымен 

ынтымақтастықты шарт етті. Жәбірленушілер ынтымақтастық туралы 

шешімді олардың анықталу сәтінде қабылдауы керек болды. Үкімет 2018 

жылы жәбірленушілерге көмек көрсету үшін кем дегенде 92 млн. теңге ($ 

245,240) бөлді, оның ішінде баспанамен қамтамасыз ету үшін - 90 млн.теңге ($ 

239 900) және тергеу барысында жәбірленушілерге көмек көрсету үшін - 2 

млн.теңге ($ 5,330), бұл 2017 жылғы 162,7 млн.теңгеден ($ 433 690) төмен; 

2017 жылы мемлекеттің баспана беруі 2018 жылға қарағанда айтарлықтай 

жоғары болды, бұның себебі – бір жыл ішінде жеті жаңа баспана ашуға 

байланысты шығыстардың орын алуы. Бұл баспаналар 2016 жылы 

тағайындалған адам сатудың жәбірленушілеріне арналған баспаналардың 

стандарттарымен сәйкес жабдықталды. Баспананы қолдану келісімшарттары 

бойынша сауда-саттық жыл сайын өткізіледі, өйткені қаржыландыру циклы 

бір жылға шектеулі; Үкіметтік емес ұйымдар жылдың аяғында күрделі 

әкімшілік және қаржылық шектеулер туралы хабарлады, бұл шектеулер 

қаржыландыру циклінің аяқталуына және жаңа келісімшарттардың 

кешіктірілуіне байланысты болған; бұл жағдай ҮЕҰ-лардың қызмет ұсыну 

қабілетін шектейді. Үкімет 2017 жылы зардап шеккендерге қарымақы төлеу 

туралы заң қабылдады; бұл заң жәбірленушілерге, соның ішінде шетелдік 

жәбірленушілерге, қылмыстық іс бойынша азаматтық талап қоюдың орнына 

қылмыстық іс жүргізу барысында ақшалай өтемақы талап етуге мүмкіндік 

берді; заң 2020 жылы іске асырылуға жоспарланып отыр. Үкiмет 2018 

жылдың шілдесінде Қылмыстық кодекске сотталған қылмыскерлерден төлем 

алуды көздейтiн өзгертуді енгiзген; бұл төлемдер жәбірленушілерге төленетін 

қарымақыларды қаржыландыру үшін пайдаланылатын болады. 

Жәбірленушілер азаматтық талап қоюға құқылы, бірақ олардың көпшілігінің 

адвокаттың ақысын төлеуге мүмкіндіктері болмады және оған құқылары бар 

екенін білмеді; 2018 жылы еш жәбірленуші азаматтық талап қоймаған. Үкімет 

адам сатудан зардап шегушілерге тегін адвокаттық көмек көрсетті, алайда 

ҮЕҰ бұл адвокаттардың көбісі тәжірибесіз болғанын хабарлады. 

ҮЕҰ әрбір өңірде тағайындалған адам сатуға қарсы бөлімшелерге 

жәбірленушелірді жіберу мен полицияның тиімді ынтымақтастығы туралы 

хабарлады. Миграциялық немесе адам сату мәселелерін шешуге міндетті 

құқық қорғау органдарында адам сатудан зардап шегушілерді тәуекелге 

ұшыраған адамдар арасында, мысалы, құжатсыз мигранттар немесе 

жезөкшелер арасында, анықтауға арналған ресми жүйе болған; соған 

қарамастан, шенеуніктердің шетелдік зардап шегушілер мен мәжбүрлі 

еңбектен зардап шегушілерді анықтауға жіберген күші шектеулі болды. 

Үкімет зардап шегушілерді, соның ішінде шетелдіктерді, сот талқылауы 

барысында куәларды қорғауды қамтамасыз ету, тергеуге дейінгі баспана 

қызметтеріне қолжетімділік және азық-түлік, киім-кешек, медициналық және 

заңгерлік көмек сияқты негізгі ережелерді ұсыну жолымен тергеуге және 

соттауға қатысуға шақырды. Егер үкімет қылмыстық іс қозғамаса, мұндай 

көмек шетелдік азаматтар үшін тоқтатылды. Егер қылмыстық іс қозғалмалса, 

онда билік органдары шетелдік зардап шегушілерді мойындамаған, немесе 

оларға қорғаныс мәртебесін бермеген. 2018 жылы үкімет қылмыстық тергеу 

барысында бір шетелдік зардап шегушіге құқықтық қорғауды (2017 жылы екі 

шетелдік және 2016 жылы 15 шетелдікпен салыстырғанда), соның ішінде 

депортациялауды тоқтата тұруды және арнайы уақытша тұруды қамтамасыз 

етті. ҮЕҰ шетелдік зардап шегушілердің Қазақстанда тұруға рұқсаттары мен 

медициналық сақтандыруларының жоқтығына байланысты олардың кейде 

жергілікті медициналық көмекке қол жеткізудегі қиындықтары туралы 

хабарлады. Үкімет шетелдіктердің жаза немесе қиындықтарға тап болатын 

елдерге баруына заңдық баламаларын ұсынбады, және жергілікті заң 

бойынша, зардап шегушілер олардың уақытша тұру құқығының мерзімі 

аяқталғаннан кейін депортацияланды. 2018 жылы жәбірленушілердің адам 

сатудың тікелей нәтижесі ретінде орын алған қылмысы үшін қылмыстық 

түрде жазалау туралы үкіметтің хабарламалары болмады; алайда, билік 

органдары белсенді емес скрининг жұмыстары кезінде медициналық көмек 

көрсетушілерге жолдама бермей, немесе оларға мәжбүрлеп істетілген қылмыс 

үшін жаза салынбауын қамтамасыз етпей, адам сатудан зардап шегушілерді 

ұстауы және депортациялауы туралы хабарлама болмады. 

Үкімет ата-аналары немесе ерлі-зайыптылары ИШИМ мүшесі деп 

айыптағалған Қазақстандық әйелдер мен кәмелетке толмағандарды, соның 

ішінде адам сатудан тәуекел зардап шегушілерді репатриациялады. ИШИМ 

балаларды сарбаз ретінде пайдаланып, адам саудасының басқа түрлерін 

жасағанымен белгілі болды. Балалар әдетте отбасы мүшелерімен бірге тұрды, 

ал мемлекет оларды толығымен қаржыландырды және олардың оңалтуына 

және реинтеграциясына қолдау көрсетті. 

АЛДЫН АЛУ 

Үкімет Ішкі істер министрлігі басшылығымен Адам сату жөніндегі жұмыс 

тобы басқарған алдын-алу шараларын іске асырды. Үкімет 2018-2020 

жылдарға арналған адам сатуға қарсы күрес жөніндегі ұлттық іс-шара 

жоспарын қабылдады. Жаңа іс-шара жоспары адам сатудан зардап 

шегушілерді анықтау және оларға көмек көрсету, адам сату қылмысын тергеу 

және оны қудалау, адам сатудың алдын алу және халықаралық пен үкіметтік 

емес ұйымдармен ынтымақтастықты жақсартуға бағытталған элементтерді 

қамтиды. Үкімет адам сатудың тәуекел зардап шегушілеріне, соның ішінде 

балаларға, арналған адам сатуға қарсы күрес туралы ақпарат пен білім 

кампанияларын қаржыландыруды жалғастырды.  Ақпарат және байланыс 

министрлігі радио мен теледидар бағдарламаларын, сондай-ақ қоғамның 

хабардарлығын арттыруға және қылмыстың алдын-алуға бағытталған газет 

мақалалары мен веб-басылымдарды жариялауды қаржыландырды. Үкімет 

ҮЕҰ іске асырған адам сатуға қарсы әрекет ететін телефон желісін 

жарнамалауды жалғастырды; 2018 жылы сенім телефонына 1834 қоңырау 

келіп түсті, бұл адам сатудан зардап шегушілерді анықтауға әкелді, алайда, 

бұл адам саудасы фактілері расталмады. 2018 жылы Денсаулық сақтау және 

әлеуметтік қорғау министрлігінің еңбек инспекторлары еңбек 

құқықбұзушылықтарын анықтау үшін 6 681 тексеру жүргізді, нәтижесінде 3 

057 жалдамалы жұмыс берушілердің шетелдік жұмыс күшін тарту ережелерін 

бұзғаны үшін және шетел жұмысшыларын рәсімдемегені үшін әкімшілік 

айыппұлдарға тап болуына, және ІІМ-нің 158 қылмыстық іс тергеуіне әкелді, 

алайда әрбір қылмыстың болжамды адам сату қылмыстарының бар-жоғы 

анықталған жоқ. Еңбек мигранттары жұмыс табу үшін және қазақстандық 

көші-қонды тіркеу талаптарын қанағаттандыру үшін бейресми үшінші тарап 

делдалдарын пайдалану туралы хабарлады; бұл делдалдар көбінесе заңды 

айналып, шетелдік зардап шегушілердің сатылуына ықпал етті, бірақ олардың 

бейресми мәртебесіне байланысты олар сирек кезде ғана жауапты болып 

табылды. Үкімет коммерциялық жыныстық актілерге немесе мәжбүрлі 

еңбекке сұранысты төмендету үшін ешқандай шара қолданған жоқ. 2018-2020 

жылдарға арналған Ұлттық іс-шара жоспарына енгізілгеніне қарамастан, 

үкімет өздерінің дипломатиялық қызметкерлеріне адам сатуға қарсы оқытуды 

қамтамасыз етпеді және өз әскеріне оларды бітімгер ретінде орналастырғанға 

дейін адам сатуға қарсы арналған оқытуды қамтамасыз ету туралы есеп 

бермеді. 

САУДА БЕЙІНІ 

 

Соңғы бес жылда хабарланғандай, адам сатушылары Қазақстанда отандық 

және шетелдік зардап шегушілерді, және шетелде қазақстандық зардап 

шегушілерді пайдаланады. Мемлекет ішіндегі адам сату мәселесі тұрақты 

болып қала береді, себебі адам сатушылары зардап шегушілерді ауылдық 

жерлерден ірі қалаларға жалған жұмыспен қызықтырып, тартады. 

Қазақстандық ерлер мен әйелдер көбінесе Ресейде, сонымен қатар Бахрейнде, 

Бразилияда, Корея Республикасында, Түркияда және Біріккен Араб 

Әмірліктерінде мәжбүрлі еңбекке ұшырайды. Қазақстандық әйелдер мен 

қыздар Таяу Шығыс, Еуропа, Шығыс Азия және Құрама Штаттарында 

мәжбүрлі сексуалдық қызмет көрсетуге ұшырайды. Орталық Азия мен Шығыс 

Еуропа елдеріндегі, сондай-ақ Қазақстандағы ауылдық жерлердегі әйелдер 

мен қыздар Қазақстанда жыныстық қанаушылыққа ұшырайды; көп жағдайда 

саудагерлер жас қыздар мен әйелдерді үлкен қалаларда официант, модель 

немесе бала тәрбиелеу сияқты жұмыстар туралы уәделермен қармақтайды. 

Кейбір балалар қайыр сұрауға мәжбүрленеді. Ересектер мен балалар 

қылмыстық әрекетке мәжбүр етілуі мүмкін. Мемлекет астанасы Нұр-

Сұлтандағы  (Астана), Алматы қаржы орталығындағы және Ақтау мен 

Атырау сияқты батыс мұнай қалаларындағы салыстырмалы экономикалық 

өркендеу көптеген ауылдық қазақстандықтарды қызықтырады, олардың 

кейбіреулері адам сатудың және секс-трафиктің зардап шегушілеріне 

айналады. Қытай, филиппин, украин, қазақстандық және басқа да Орталық 

Азия азаматтары, әсіресе Өзбекстан ерлері мен әйелдері, Қазақстандағы 

тұрмыстық қызмет, құрылыс және ауыл шаруашылығында мәжбүрлі еңбекке 

тартылады. Ресей бір миллионға жуық өзбек мигранттарына қайта кіруге 

тыйым салғандықтан, олардың көпшілігі Қазақстандағы уақытша жұмыс пен 

тұрғылықты жерді іздеуге мәжбүр болып, сонда адам сатудың жәбірленушісі 

болуға осал болып қала берді; 2014 жылдан бастап, яғни тыйым салу күшіне 

енген жылдан бастап, ҮЕҰ шетелдік зардап шегушілерінің айтарлықтай 

көбейгенін анықтады, мүмкін, алайда олар жалпы зардап шегушілердің бір 

бөлігі ғана болып табылады. Қазақстандағы адам сатудан зардап 

шегушілерінің көбісі алаяқтық пен жадыгөйлік арқылы, кейде достары мен 

таныстарымен алданады. Ұйымдастырылған қылмыстық топтар мен 

Қазақстандағы жұмыс берушілермен жұмыс істейтін кішігірім адам сату 

шеңбері Қазақстандағы және шетелдегі бордель операторларымен бірлесіп 

жұмыс істеді. ҮЕҰ мигранттарды пайдалану кезінде қарызға негізделген 

мәжбүрлеуді қолданатын адам сату жағдайларының көбейуі туралы 

хабарлады. Адам сатушылары мигранттарды эксплуатациялық жағдайларда 

қалуға мәжбүрлеу үшін қатаң заңдар саясатын қолданады; және 

жәбірленушілер құқық қорғау органдарына жүгінетін болса, бұл қатаң 

заңдарды жазалау мен депортациялаумен қорқыту үшін қолданады, осылайша 

заңды күшке сенімсіздік тудырады. 


